
Inatsisartuni ilaasortaq Randi Vestergaard Evaldsen 

Inatsisartut   

/Maani 

Pisortat suliassaqarfiinik agguaanissaq pillugu § 37 naapertorlugu apeqqut nr. 2017-

012-imut akissuteqaat 

 

 

Asasara Randi Vestergaard Evaldsen, 

 

Inatsisartut suleriaasianni § 37 naapertorlugu pisortat suliassaqarfiinik agguaanissaq 

pillugu apeqquteqaateqarputit. Apeqqutitit uannut akisassanngorlugit 

innersuunneqarput. 

 

Apeqqut 1.  

Naalakkersuisut tulleriiaaralutik allattueqquneqarput ersersillugu oqartussaaffiit 

sorliit naalagaaffimmit, namminersorlutik oqartussanit aamma kommuninit 

akisussaaffigineqarnersut .  

 

Akissut:  

Namminersorlutik Oqartussat pillugit Inatsimmut ilanngussami Kalaallit Nunaanni 

suliassaqarfiit suut Naalagaaffimmit isumagineqarnersut aammalu Namminersorlutik 

Oqartussanit tiguneqarsinnaanersut allassimapput: 

 

Allattuiffik 1: 

a) Sulitilluni ajutoornissamut sillimmasiisarneq 

b) Peqqinnissaqarfiup ataani suliassaqarfiit sinneruttut 

c) Angallanneq  

d) Pigisanut nalilinnut inatsisit 

e) Aqqartartoqarneq 

 

Allattuiffik 2: 

 

1) Pinerluuteqarsimasunik isumaginnittoqarfik 

2) Passeqarneq 

3) Politeeqarneq unnerluussinermilu oqartussaaffeqarneq, kiisalu 

pinerluttulerinermut inatsisip ilaaniittut taakkununnga atasut 

4) Eqqartuussisaaseq, taakkununnga eqqartuussivinnik pilersitsisarneq 

ilanngullugu 

5) Pinerluttulerinermut inatsisit 

6) Nunanit allamiut pillugit suliassaqarfik killeqarfinnillu nakkutilliineq 

7) Inunnut inatsisit 

8) Ilaqutariinnermut inatsisit 

9) Kingornussisarnermut inatsisit 

10) Eqqartuussissuserisoqarneq 

11) Sakkunut tunngasut 

12) Radiukkut imaani ajunaalernermut isumannaallisaanermullu sullissinerit 

13) Radiukkut attaveqaqatigiittarneq 

14) Ingerlatseqatigiiffiit naatsorsuutaannut kukkunersiuisoqarnermullu tunngasut 

15) Inuussutissalerinermut aamma nersutit nakorsaqarnermut tunngasut (avammut 

annissisarneq) 

16) Silaannakkut angallanneq 

17) Atortuunngitsunut inatsisit 

18) Pilersitseqqaartutut piginnittussaanermut inatsisit 

19) Umiarsuit umiunerit, umiunermi usit aamma itissutsit ajorseriaataat 

20) Imaani isumannaallisaaneq 

21) Umiarsuarnik nalunaarsuisarneq aamma imarsiornermi inatsisini pissutsit 

22) Nunap assinganut nalunaarsuineq 

23) Immani nalunaaqutsersuineq, naaralaartitsivinni qaammaqqusersuineq 

ilisimasortaqartarnerlu 

24) Immami avatangiisit 

25) Aningaasaliissutinik iluarsiisarneq nakkutilliinerlu 

26) Aatsitassaqarneq 

27) Sullivimmi avatangiisit 

28) Silasiorneq 

 

Erseqqissaatigineqassaaq, Namminersorlutik Oqartussat pillugit inatsisip atuutilernerata 

kingorna aatsitassarsiorneq 1. januar 2010 aallarnerfigalugu tiguneqarsimammat. 

 

Kiisalu suliassaqarfiit minnerit arlallit, ilanngussamut ilaatinneqanngitsut tiguneqarput. 

Tassani ilaatigut pigaartoqartarnermi, nassaanik isumaginnittarnermi, aningaasanik 

eqquiniartarfeqarnermi, pisortat nuannaariartarfeqarneranni, katersuiniartarnermi, 

atornikunik niueruteqarnermi, qarasaasiatigut atsiortarnermi suliassat aammalu 

inuinnarnut upalungaarsimanermut suliassat sinneri pineqarput. Namminersorlutik 

Oqartussat suliassanik taamaattunik tigusinissamik kissaateqarnerat tunngavigalugu, 

tamanna ilanngussaq 4 naapertorlugu isumaqatigiissuteqarnikkut pisinnaavoq. 

 

Kiisalu oqaatigineqarsinnaavoq, Namminersorlutik Oqartussat pillugit inatsisissatut 

siunnersuummut Ilanngussaq 2 naapertorlugu Naalagaaffiup tunngaviusumik inatsimmi 

aalajangersakkat naapertorlugit suliassaqarfiit arlallit isumagisassarimmagit, tassalu 

naalagaaffeqatigiinneq eqqarsaatigalugu piginnaatitsissutinik Namminersorlutik 

Oqartussanut tunniussisinnaanermut killeqartitsinerup kingunerisaanik, imaluunniit 

suliassaqarfiit ataasiakkaat pillugit tunngaviusumik inatsimmi aalajangersakkat immikkut 

ittut tunngavigalugit. Killeqartitsineq suliassaqarfinnut ukununnga atuuppoq: 

naalagaaffimmi inatsisit tunngaviusut, nunanut allanut politikki, Illersornissamut 

isumannaallisaanermullu politikki, Højesteret, naalagaaffimmi innuttaassuseqarneq 

kiisalu aningaasat nalinginut aningaasanullu politikki. 

 

Namminersornerullutik Oqartussat pillugit Inatsit naapertorlugu Namminersorlutik 

Oqartussat 1979-imili suliassaqarfinnik arlalinnik danskit naalagaaffiannit tigusaqarput. 

Tamanna ilaatigut Namminersorlutik Oqartussat pillugit Ataatsimiititaliap 

isumaliutissiissutaani allaaserineqarpoq. Naalakkersuisut maannarpiaq 

akisussaaffeqarfii taakkulu agguarneqarneri Naalakkersuisut nittartagaani 

takuneqarsinnaapput, adressemi uani: 

http://naalakkersuisut.gl/da/Naalakkersuisut/Departementer. 

http://naalakkersuisut.gl/da/Naalakkersuisut/Departementer

Kommunit akisussaaffeqarfii: 

Kommunit suliassaasa pingaarnerit amerlanersaat inatsisini aalajangersarneqarput. 

Kommunit suliassaat pingaarnerit matuma kinguliani allattorsimapput: 

Teknikkeqarneq 

 Aqqusernit, Ikaartarfiit, Majuartarfiit sanaartukkallu il.il. 

 Saliisarneq, aputaajaaneq ilanngullugu 

 Pisuussutsit uumassusillit 

 Kommunini suliffeqarfiit assigiinngitsut 

 Pigisat inuussutissarsiutinik ingerlataqarfiusut 

 Qatserisartoqarneq 

 Nunaminertanik atugassiisarneq 

Suliffeqarneq inuussutissarsiornerlu  

 Suliffissaqartitsiniarluni suliniutit 

 Piginnaanngorsaqqinnerit 

 Kommunit inuussutissarsiuteqarnermi suliaat 

 Majoriaq aamma Sulliffissarsiuussisarnermi tapiissutit 

Isumaginninneq 

 Ulloq unnuarlu sullissivinni akiliunneqarluni inissaqartitsisarneq 

 Meeqqanut inuusuttunullu ikiorsiissutit 

 Siusinaartumik pensionisiat 

 Akilersuutit 

 Pisortanit ikiorsiissutit 

 Isumaginninnermi ikiorsiissutit allat 

 Utoqqarnik isumassuineq 

Ilinniartitaaneq kultureqarnerlu 

 Meeqqanut inuusuttunullu ulluunerani sullissiviit 

 Atuarfeqarneq 

 Sunngiffimmi sammisaqartitsineq 

 Atuakkanik atorniartarfeqarneq 

 Katersugaasiviit 

 Sunngiffimmi sammisaqartitsinermut kultureqarnermilu siunertaqarfiusunut 

tapiissutit 

Pilersuisoqarneq 

 Eqqaavilerineq anartarfilerinerlu 

 Suliffeqarfiit pilersuinermik suliaqartut allat 

Suliassaqarfippassuit, kisiannili procentit assigiinngitsut tunngavigalugit 

Namminersorlutik Oqartussanit kommuninillu aningaasalersorneqartut kommuninit 

aqunneqarput. Taakku Namminersorlutik Oqartussat susassaqarfiinik taaneqartarput, 

kommunit Namminersorlutik Oqartussanit aningaasanik utertitsivigineqartarlutik. 

Pineqartut ilaatigut tassaapput 

- Ilinniagaqarnersiutisiaqartitsineq 

- Meeqqanut tapiissutit 

- Akilersuutit 

- Ineqarnermut tapiissutit 

- Siusinaarluni pensionisiat 

- Utoqqalinersiat 

- Piginnaanngorsaaqqittarneq 

- Meerartaarsimasunut ullormusiaqartitsineq 

 

Apeqqut 2.  

Naalakkersuisut qinnuigineqarput ersarissumik allattoqqullugit ukiut qulit 

kingulliit ingerlanerini oqartussaaffiit sorliit kommuninit Namminersorlutik 

Oqartussanit tiguneqarsimanersut.  

 

Akissut:  

 

Suliassat uku kommuninut tunniunneqarsimapput:  

Suliassaqarfik tiguneqarpoq  Naliliisoqarsi

mava? 

Naliliineq naatsumik 

1. januar 2011-imi innarluutilinnik 

isumassuineq 

Aap Naliliinermi nalunaarusiaq 

Inatsisartunut 

nassiunneqarpoq 

1. juli 2010-mi kommunit 

annaassiniarnissamut 

upalungaarsimaneq tiguaat. 

Qatserisarneqarneq 1986-imiilli 

kommuninit isumagineqarsimavoq, 

kisiannili qatserisartoqarnerup 

annaassiniarnissamut 

upalungaarsimanermut 

allanngortinneqarnerata kingorna 

kommunit ikuallattunik qatserisarnerup 

saniatigut aamma ajutoortoqarnerani 

ajunaarnersuaqarneranilu, imaluunniit 

tamatumunnga annertuumik 

ulorianartorsiortoqarnerani inuit, pigisat 

avatangiisillu ajoqusernissaannut 

pinaveersaartitsinissamut, 

killilersuinissamut ikiuunnissamullu 

akisussaaffik tiguaat. 

Naagga  

1. januar 2011-mi innarluutilinnik 

isumassuineq 

  

1. januar 2012-imi annertusisamik 

immikkut ittumik ilinniartitsineq, 

tassunga PPR ilanngullugu 

  

1. november 2012-imi. Kiisalu 2017-imi 

inaarutaasumik savaateqarfinni 

aqqusinernik sanaartornerit 

aserfallatsaaliuinerillu 

Naagga  

1. februar 2017-imi saniatigooralugu 

imaluunniit inuussutissarsiutigalugu 

piniarnermut allagartat aamma 

sinerissamut qanittumi qaleralinnik, 

saarullinnik, nipisannik kapisilinnillu 

umiatsiaararsorluni aalisarnissamut 

akuersissutit 

Naagga  

1. januar 2017-imi nunaqarfinni 

isorliunerusunilu ineqarnermut 

pilersaarutit 

Naagga  

 

Tamatuma saniatigut aqqusinernut qaammaqqutit suliarineqartarnerisa kommuninut 

nuunneqartarnissaat, taamaalillunilu aqqusinernut qaammaqqutit siunissami kommuninit 

aningaasalersorneqalernissaat siunnersuutigineqarpoq. Tamanna pissappat kontomi 

pingaarnermi 64.12.03-mi aningaasaliissutit kommuninut nuunneqassapput. Suli 

aqqusinernut qaammaqqutit tunniunneqarnissaannik isumaqatigiissuteqartoqanngilaq. 

 

Apeqqut 3.  

Naalakkersuisunut nalilersoqquneqarpoq kommunit oqartussaaffiit tigusatik 

qanoq isumagilluarsimatigineraat. Takorusuppakka nalilersuinerit oqartussaaffiit 

ataasiakkaarlugit.  

 

Akissut: 

 

Apeqqut 2-mut akissuteqaammi tabeli innersuussutigineqarpoq.  

 

Apeqqut 4.  

Oqartussaaffiit sorliit ullumikkut Namminersorlutik Oqartussanit 

akisussaaffigineqartut Naalakkersuisut isumaat naapertorlugu kommuninit 

tiguneqartariaqaraluarpat ?  

 

Akissut: 

 

Aaqqissuusseqqinnissamut – pisortat oqartussaaffiinik – isumaliutissiissut 2005-

imeersumi tunngavigineqartut Naalakkersuisut aalajangiusimaannarpaat. Taamaattumik 

pisortat suliassaasa pitsaanerpaamik isumagineqarfigisinnaasaannut 

inissinneqarnissaat siunnerfigineqartariaqarpoq. Kisiannili tassani 

aaqqissuusseqqinnissamut isumaliutissiissummi suliassat sapinngisamik innuttaasut 

qanillugit suliarineqartarnissaannik inassuteqaatigineqartoq suli 

aallaavigineqartariaqarpoq. 

 

Aaqqissuusseqqinnissamut isumaliutissiissutip saqqummernerata kingorna 

isumaliutissiissutit nassuiaatillu arlallit suliarineqarput, taakkulu aamma pisortat 

suliassanik isumaginninnissaannut tunngatillugu eqqarsaatigineqartariaqarput. Tassani 

pingaartumik Akileraartarnermut Atugarissaarnermullu Ataatsimiititaliap Nunap 

Immikkoortuini Ineriartortitsineq pillugu isumaliutissiissutaa nassuiaasiaalu 

oqaatigineqarsinnaapput. 

 

Aaqqissuusseqqinnissamut isumaliutissiissummi inassutigineqarpoq, sanaartornermi 

suliassat amerlasuut kommuninut nuunneqassasut, aammalu sanaartukkanik 

aqutsisarnermik paasiniaanermik aallartitsisoqarpoq. 

Tamanna pisortat ataatsimut suleqatigiiffianni, politikkikkut ataqatigiissaarinermi 

suleqatigiissitami (Naalakkersuisut, borgmesterit aamma KANUKOKA) inissisimasumi 

suliarineqarpoq. Kisiannili akisussaaffeqarfiit ataasiakkaat suliassaqarfimmik 

tigusinissaq pillugu kommuninut isumaqatiginninniartartussaapput. 

Kommunit sanaartukkanik, naammassinerini ingerlatsinermut akisussaaffigisassaminnik 

tigusisarnissaat pissusissamisuussaaq. Aningaasaqarnermut aqutsinermullu 

akisussaaffiit ingiaqatigiissinneqassapput. Kommunit sanaartugassanik, 

naammassinerini ingerlatsinermut pisussaaffigisassaminnik tigusisarnissaat 

inassuteqaatigineqarpoq. 

Matumani pineqarput: 

 Meeqqat atuarfiini atuartullu angerlarsimaffiinik sanaartorneq. 

 

Tamatuma saniatigut kommunit sanaartukkanut tamakkiisumik akisussaaffeqassasut 

inassuteqaatigineqarpoq, taakkununngalu aamma aningaasaqarnermut tunngasut 

ilaatinneqarput, suliassaqarfiillu ullumikkut avitseqatigiilluni aningaasalersorneqartut 

imaluunniit tamatumunnga periarfissaqartut uku pineqarput: 

 

 Ulluunerani paaqqinnittarfiit 

 Inissiat 

 Utoqqarnut sullissiviit 

 Meeqqanut, inuusuttunut innarluutilinnullu sullissiviit 

 Kultureqarnermut timersornermullu atortut 

 Sanaartorfissagissaanerit 

 Eqqakkanik piiaaneq avatangiisinilu suliassat allat. 

 

Suliassaqarfinnit taaneqartunit arlallit Namminersorlutik Oqartussat kommunillu 

atugassarititaasut pillugit isumaqatigiissinnaappata, Namminersorlutik Oqartussaniit 

kommuninut tunniunneqartariaqarput. Tunniussinermut atatillugu inatsisit 

attuumassuteqartut kingunerisassanut iluarsineqarnissaat qulakkeerneqassaaq. 

 

Meeqqanut inuusuttunullu, kiisalu annertuumik innarluutilinnut ulloq unnuarlu 

paaqqinnittarfiit tunniunneqarnissaanut inassuteqaateqarnermut atatillugu, politikkikkut 

ataqatigiissaarinermi suleqatigiissitami aalajangerneqarpoq, ulloq unnuarlu 

paaqqinnittarfeqarneq aqutsisoqarfimmut inissinneqassasoq. 2017-imiit 

Isumaginninnermut Aqutsisoqarfimmik, ilaatigut ulloq unnuarlu paaqqinnittarfiit 

ingerlanneqarnerinik ineriartortinneqarnerinillu isumaginnittussamik pilersitsisoqassaaq. 

Ulloq unnuarlu paaqqinnittarfinnik ineriartortitsinermut siunnersuisoqatigiinnik, 

Isumaginninnermut Aqutsisoqarfimmik atasumik pilersitsisoqassaaq, tassungalu 

kommunit ilaasortaatitaqassapput. 

 

Aaqqissuussinermut Ataatsimiititaliap isumaliutissiissutaanut tunngaviusumik 

tunngavigineqartut tassaapput,  

 

 Inatsiseqarnermi nakkutilliinermilu suliassat qitiusumik isumagineqarnerat 

ingerlaannassaaq – Namminersorlutik Oqartussanit 

 Suliassat pitsaanerpaamik isumagineqarfigisinnaasaminni isumagineqassapput: 

 Suliassat tunniunneqarnerminni ajorseriaateqartussat Namminersorlutik 

Oqartussanit isumagineqaannassapput 

 Suliassat Namminersorlutik Oqartussaniit kommuninut 

nuunneqarnerminni iluaqutissanik kinguneqartussat nuunneqassapput 

 Suliassat kommuniniit Namminersorneqarnerminni nuunneqarnerminni 

iluaqutissanik kinguneqartussat nuunneqassapput 

 

Aaqqissuussinermut Ataatsimiititaliap isumaliutissiissutaani ilaatigut 

Aaqqissuussinermut Ataatsimiititaliap inassuteqaammini tunngavissat pingaarnerit uku 

pingaartippai: 

 Innuttaasunik sullissinermik pitsaanerusumik angusaqarfiunerusumillu 

pilersitsinissaq 

 Inatsisitigut isumannaassutsimik qaffaanissaq 

 Pisortanut saaffiginnittarnerup ajornannginnerulernissaa 

 

Aammattaaq Aaqqissuussinermut Ataatsimiititaliap aaqqissuusseqqinnermi 

naatsorsuutigisassat uku pingaartippai: 

 Pisortat innuttaasumut qaninnerulernissaat 

 Innuttaasut nalunaarasuartaatitigut attaveqaatit/innuttaasunut qarasaasiakkut 

iserfissiat atorlugit imminnut sullinnissamut periarfissaasa annertunerulernissaat 

 Kommunit aamma Namminersorlutik Oqartussat akornanni pisortat IT-mut 

atortuisa imminnut ataqatigiilernissaat 

 Inatsisinik aqutsinermillu pisariinnerulersitsineq 

 Kommunini sulisut pisinnaasaannik ilinniartitaanerinillu annertusititsineq 

 Kommunini najukkani sullissiviit, taamaalilluni innuttaasut pisortat aqutsiviinik 

tamanik atuisinnaalersinneqassallutik 

 

Tunngavissat taakku Politikkikkut Ataqatigiissaarinermut Suleqatigiissitap 2016-imi 

ataatsimiinnermini akuersissutigai. 

 

Apeqqut 5.  

Oqartussaaffinnik kommunit akisussaaffigisaannik peqarnerluni Naalakkersuisut 

naliliinerat naapertorlugu Namminersorlutik Oqartussanut 

utertinneqartariaqaraluartunik ?  

 

Akissut: 

 

Maannarpiaq akisussaaffeqarfinnik kommuniniit Namminersorlutik Oqartussanut 

nuussinissamik pilersaaruteqartoqanngilaq. Assersuutigalugu kommunit isumaginninneq 

toqqissisimanartumik aammalu inatsisit malillugit ingerlassinnaanngikkaat 

paasinarsippat, ullumikkut Isumaginninnermut Aqutsisoqarfiup suliassaqarfimmik 

tigusisinnaanera periarfissaavoq. 

 

 

Inussiarnersumik inuulluaqqusillunga 

 

 

 

Martha Lund Olsen 
 

 


